
BOSNA!
Milan Mali¢

Obican sam metalac. Radio sam s metalom Citav zivot u raznovrsnim tvornicama Sirom
zemlje.

Bio bih pocastvovan ako biste mogli objaviti ovaj moj rad, ovog puta kovan rije¢ima a
ne od metala, u Vasem cCasopisu Duh Bosne.

Rodio sam se u Bosni, 3. novembra 1951. godine.

Zivim sa uvjerenjem da sadasnja generacija ljudi, mladih ljudi, imaju za zadatak da
stvore i izgrade ujedinjenu i cjelovitu Bosnu, istinsku naciju ljudi. Ja ¢inim svoj mali
dio, u uvjerenju da pomaze ovom cilju.

Sto se tice poruke koja dolazi iz Brisela, poruke koja nam govori da zaboravimo na
proslost i okrenemo se ka buducénosti, imam samo za reéi da oni ne razumiju nasu
patnju, patnju koja je i dan danas vidljiva kroz ¢itavu drzavu.

Trenutno, nemamo buducénosti; nasa buduénost je zaklana zajedno sa nasim narodom!

Ne mozemo gledati na proslost takoder jer je vecina, ili pak proslost u cijelosti, nista
viSe nego laz! Nasa nemoguca buduénost i obmanjujuéa proslost su tvorci nase
sadasnjosti.

Kada ljudi pricaju o Srebrenici, o po¢injenom genocidu, ne moze se reci da je to
proslost; genocid je jos uvijek u tijeku, iako u verbalnom obliku, ili pak u jednom
mnogo gorem - ozakonjenom i nesvjesnom. Kakva je to proslost kada jos uvijek postoje
zrtve, zrtve koje jo$ uvijek kolju ali koje su ostavljene zZivima da iskuse patnju? Kakvoj
se to buduc¢nosti mogu majke, svjedokinje ubistava svoje djece, nadati?

Ta zvjerstva nikada nece postati dio proslosti. Uvijek ¢e biti tu, u zraku, polako
razdiruci one koji su jos uvijek Zivi.

Kada se i posljednji ¢ovjek odgovoran za sva nedjela izvede pred lice pravde, tek tada
¢e buducénost modéi zasijati u nasim o¢ima. I to ne samo za ljude, nego za ¢itavu Srbiju
u cijelosti, jer ¢e jedino tada Srbija prestati zrtvovati svoj narod zarad stvaranja
»Velike Srbije” - cilja koji nikad nece biti razumljiv.

Tokom Prvog svjetskog rata, Srbija je zrtvovala gotovo polovinu svoga naroda, ljudi
koji su bili ubijeni ili se udavili u moru, a sve to zbog vodeceg staleza, onog staleza
ljudi uz kralja, koji je htio pripojiti Bosnu Srbiji atentatom na Austro-Ugarskog princa
Ferdinanda. Donekle, i uspjeli su u tome.

Sada zivimo ostavstinu genocida jer ga je Brisel ozakonio, time ignorisuéi sve ostale
presedane u Bosni i sva ljudska prava stecena rodenjem, dopustajuci pljacku i egzodus
Bosanaca.

Sta ¢e postati od svijeta ako nesto nalik ovome bude i dalje vrieno diljem njeg’?

U sazetku, genocid mora biti kaznjen zajedno sa svima koji su ga pocinili, koji ga i
dalje ¢ine, i koji ga planiraju. Cak i sada, prijete nam; govore nam da ¢e do genocida
opet do¢i ¢im medunarodna zajednica dopusti takvo nesto, i sa tom nadom
pozdravljaju svakog novog americkog predsjednika.

Ako uspiju uc¢i u Evropsku uniju sa istom zamisli, to ¢e biti ¢vrst dokaz da su i
podrzavani te da ne mozemo ocekivati pomo¢ od nikoga.

Vjerujem da se svaki stanovnik Bosne treba vratiti svom zakonitom domu, na svom
vlastitom zemljiStu, na koje ima pravo rodenjem, kako bi se najzad mogli ujediniti u
stvaranju bolje buduénosti, za razliku od nasih politi¢ara koji govore rijec¢i jedinstva i
stabilnosti ali koji niSta ne poduzimaju, niti zZele.

S ovim svojim djelom, s ovom perspektivom, samo sam pokuSao izraziti Sok u kojem
sam bio, i koji joS uvijek osjecam, zbog pocinjenja vjerovatno najgoreg zlo¢ina kojeg
moze smisliti i pociniti ljudski um.

Zamislite nevjericu u kojoj sam bio, kada sam nacuo ljude koji su ucestvovali u tome.
Pricali su o genocidu kao da je to najnormalnija stvar ikad, tipa ,dobrog jutra“
susjedu. Neko bi pomislio da bi samo mentalni bolesnik mogao pociniti takvo Sto, ali
ovdje govorimo o posve normalnim i mentalno zdravim licnostima hipnotiziranim
raznolikim oblicima propagande i oglasavanja. Potpuno su nesvjesni svojih djela.

Izbavljenje ljudi iz obmane i njihovo budenje iz hipnoze zadatak je suda, iskrene
historije, te bilo kojih drugih instrumenata kojima bi se ovo moglo postici.

Kako iko moze sluSati ovo hladnokrvno i sa kamenim srcem? Je li to uredu? Trebamo li
svi ovo ignorisati? Gledati u budu¢nost zatvorenih ociju?

Nasa istina mora biti priznata na sudu, svaki njen najmanji dio!

Prije oprostaja, citiracu mog velikog prethodnika Petra KocCica, , Ko iskreno i strasno
ljubi Istinu, Slobodu, i Otadzbinu, slobodan je i neustrasiv kao Bog, ali i prezren i
gladan kao pas.”

To je bilo iskustvo iz njegovog Zivota; ovo, iz mojeg!

